
Neodracht na hEireann A daoine uaisle, is mise Jack o hEilí, dálta sa 5ú bliain i 
Gaelcholáiste an Chláir in Inis Contae an Chlair agus tá súil agam go bhfuil sibh ag baint sult 
as an lá seo. Inniu beidh mé ag caint faoi neodracht na hEireann agus an stádas atá aige 
inniu.  
 
An cuspóir é a féidir a mhúnlú de réir mar oireann don tír nó an bunphrionsabail docht 
daingean é do pholasaí gnóthaí eachtracha na hÉireann Ar an gcead dul síos ní mhór 
sainmhíniú a thabhairt air céard é neodraht sa lá atá inniu ann agus cárbh as a tháinig 
polasaí neodracht na hÉireann. Is éard is brí le neodracht sa domhan inniu ná gan a bheith 
páirteach in aon choinbhleacht ná gan a bheith páirteach in aon comhghuaillíocht míleata 
idirnáisiúnta cosúil le NATO. De réir na cúinsí seo, tá Éirinn neodrach ach tá cúinsí eile ann 
a bheimid ag féachaint orthu ar ball.  
 
Céard a tharla go bhfuil Éirinn neodrach go míleata. Bhain Éirinn a saoirse amach tar éis 
Cogadh i gcoinne Impireacht na Breataine in 1922. Scoilteadh an tír agus bhí nimh sa 
gcairdeas idir an dá náisiún ar feadh blianta. Bhí Tuaisceart Éireann fós istigh leis an Ríocht 
Aontaithe. Ba é seo ceann do na cúiseanna gur fhan Éirinn neodrach i rith Cogadh 
Domhanda a Dó. Ní raibh Éireannaigh ag iarradh a bheith scriosta ag cogadh eile taobh 
istigh do fhiche bliain agus ní raibh siad ag iarradh cabhrú leis an Bhreatain mar gur scoilt sí 
an tír. Arís, bhí eisceachtaí ag baint leis an neodracht seo a ndéanfaimid tagairt dó ar ball.  
 
Cé go raibh Éirinn neodrach de réir dealraimh, i rith Cogadh Domhanda a Dó, níor ligeadh 
isteach sa Náisiún Aontaithe (NA) í go dtí 1955. Ba í Aontas na bPoblachtaí Sóivéadacha 
Sóisialacha (APSS) a vótáil chun Éirinn a choinneál amach naoi n-uaire i ndiaidh a chéile. 
Cén fáth? Chonaic siad Éirinn mar thír a bheadh ar thaobh Stáit Aontaithe Mheiriceá (SAM) 
agus i gcoinne an Chumannachas san iomaíocht domhanda a bhí idir APSS agus an SAM 
ag an am. 
 
 An raibh sé seo fíor? Bhuel seans go raibh. Cé go raibh Éirinn in ainm agus a bheith 
neodrach i gCogadh Domhanda a Dó bhí sí ag cabhrú lena comhghuaillithe go rúnda. 
Freisin, bhí bá ollmhór ag Éirinn le SAM agus an Bhreatain ní amháin mar gheall ar a gcóras 
polaitíochta ach freisin bhí pobal mór Éireannach sa dá thír sin. Mar sin, cé go rabhamar 
neodrach bhí an meoin amuigh go rabhamar i bhfábhar taobh amháin.  
 
In 1955, d’éirigh le hÉireann a bheith ina ball do na Náisiún Aontaithe ar deireadh. Ba é 
Frank Aiken a bhí mar ionadaí ag Éirinn sna NA agus lean sé polasaí neamhspleách ann. 
D’éiligh sé cearta na náisiúin bheaga sna NA plé a dhéannamh maidir leis an tSín 
Chumannach a ligean isteach sa NA cé go raibh go leor ina choinne in Éirinn agus thar lear. 
Sheas sé ar son cearta stáit bheaga timpeall an domhain ó Tibet, An Ungáir agus Algéir ba 
chuma cén taobh den iomaíocht an Chogadh Fuar a bhí siad air.Freisin, bhí sé ag gníomhu i 
gcoinne forleathnú bhuamaí núicléach ar fud an domhain. Chothaigh sé cairdeas maith leis 
Stáit Arabaigh agus Isreal agus d’fhág sé seo Éirinn mar idirghabhalaí fiúntach eatharu ag 
an am. Deirtear gurbh é Frank Aiken a mhúnlaigh polasaí gnóthaí eachtracha na hÉireann 
ag an am agus gurbh é neodracht na tíre an bunús a bhí leis.. 
 
 Cuireadh saighdiúirí as Éirinn go dtí an Congo in 1960 chun an síochán a choinneál sa tír. 
Tar éis an Congo cuireadh Arm na hÉireann chuig ceantair ar fud an domhain chun an 
síochán a choinneál. Seoladh go dtí an Chipir, Liobáin, Sudáin, Chad, Bosnia agus srl iad. 
Neodracht na hEireann  
 
Ceann de na cúiseanna gur baineadh leas as Arm na hÉireann go minic ná mar go bhfaca 
go leor tíortha í mar thír neodrach agus ar ndóigh ní raibh aon chóilíní ag Éirinn mar a bhí ag 
tíortha eile san Eoraip I rith ré an t-Impiriúlachas Nua. De bharr na misiúin síochána seo tá 
iómha sách dearfach ag Éirinn sa domhan agus ba cheart iarracht mhór a chur isteach chun 



é seo a chaomhnú. Sa lá atá inniu ann, tá go leor brú ar pholasaí neodracht na hÉireann. 
Táimid mar bhall don Aontas Eorpach agus cé gur Aontas Trádála agus sóisialta é, tá roinnt 
tíortha ag iarradh é a bhrú i dtreo Arm a bhunú chun an t-Aontas a chosaint de bharr mí-
mhuinín i SAM agus an bhagairt atá ag teacht ón Rúis. Labhair an t-Aire Gnóthaí Eachtrach 
Mícheal Martin i bhfábhar lagú a dhéanamh ar an nGlas Triarach. Is éard é an Glas Triarach 
ná polasaí a deir nach gcuirfear Arm na hÉireann in aon áit sa domhan go dtí go mbeidh sé 
inghlactha do Rialtas na hÉireann, An Dáil agus na NA. Feictear é mar bhunús ár bpolasaí 
neodrachta.  
 

Cén fáth go bhfuil sé seo ag tarlú anois? Bhuel, tá teannas ollmhór sa domhan anois agus 
níl na baill don Chomhairle Shlándála na NA ag aontú ar aon rud anois. Tá an Rúis agus an 
tSín ag feidhmiú go mór i gcoinne an trí bhall eile, SAM, Ríocht Aontaithe agus an Fhrainc. 
Ní dhearna Comhairle Slándála na NA aon ghníomhaíoch síochána ó 2014 de bharr an 
easaontas. Mar sin, ní féidir le hÉirinn a h-Arm a chur chuig aon limistéar idirnáisiúnta de 
bharr an Glas Triarach agus an cead atá ag teastáil ón NA. Ansin, má imíonn Éirinn ón 
nGlas Triarach, an mbeidh sí feicthe mar thír neodrach ag freastal ar aidhmeanna síochána 
na NA? Cén tionchar a bheadh aige seo ar ár n-íomha traidisiúnta neodrach agus ar an slí a 
fheicimid sinn féin sa domhan. 
 
 Anois, nuair a d'fhógair Mícheal Martin smaointe an rialtais maidir leis an nGlas Triarach, 
phléasc díospóireacht mhór amach maidir le Éirinn a bheith ag tabhairt suas a neodracht 
agus fiú bhí daoine ag cur i leith an rialtais gurbh i NATO a chríochnódh muid suas. Ar 
ndóigh, bhí sé seo thar fóir ach thaispeáin sé gan amhras go raibh an polasaí neodrachta 
mar chreideamh docht ag go leor do mhuintir na hÉireann. Go deimhin, níor labhair an 
rialtas faoi ó shin b'fhéidir de bharr an conspóid a tharraing sé. 
 
 É sin ráite, tá an saol athruithe ó aimsir Frank Aiken agus an Cogadh Fuar agus is domhan 
an-chorraitheach atá againn sa lá atá inniu ann. Tá an Rúis tar éis an Úcráin a ionsaí agus 
níl Éirinn neodrach anseo mar go bhfuil siad ag cabhrú leis an Úcráin go hiomlán. Cuireann 
sé seo leis an argóint deireadh a chur leis an nGlas Triarach agus rogha a thabhairt do 
Rialtas na hÉireann féin maidir le cén áit a sheolfar Arm na hÉireann. Níl Comhairle 
Slándála na NA ag feidhmiú i gceart de bharr go bhfuil veto ag an chúig chumhacht atá mar 
bhaill air. Seans freisin go bhfuil siad ag lorg an saoirse páirt a thógáil in aon ghníomhaíocht 
míleata Eorpach a theastóidh de bharr an chogadh sa Úcráin. Tá sé deacair fanacht 
neodrach sa gCogadh seo agus tá sé ag féachaint go bhfuil an domhan agus an NA ag 
scoilteadh idir dhá thaobh. Ar thaobh amháin tá SAM, An Fhrainc an Bhreatain agus ar an 
taobh eile tá an Rúis agus an tSín.  
 
I mo thuairim, ceapaim go bhfuil sé in am d'Éirinn deireadh a chur lena polasaí docht 
daingean maidir le neodracht go háirithe an Glas Triarach mar go bhfuil Comhairle Slándála 
na Náisiún Aontaithe titithe as a chéile. Ba cheart é a fhágáil ag rialtas na hÉireann cén leas 
idirnáisiúnta a bhainfear as an Arm. Thabharfadh sé seo deis dóibh cinneadh éifeachtach a 
dhéanamh chun cabhrú thar lear nuair a theastaíonn sé in áit a bheith ag brath ar na NA mí- 
Neodracht na hEireann éifeachtach. Ní shin le rá gur cheart dhi a dhul isteach le NATO nó 
Arm Eorpach mar a bhagraíonn daoine a tharlóidh má bhogann siad óna bpolasaí 
neodrachta.  
 
Fiú inniu, tá sé le feiceáil go bhfuil Éirinn in-ann a polasaí neamhspléach a leanacht gan cloí 
go daingean leis an neodracht. Tacaíonn Éirinn go hiomlán le polasaí SAM agus an Aontas 
Eorpaigh i gcoinne na Rúise agus a n-ionradh ar an Úcráin. Tá smachtbhannaí curtha i 
bhfeidhm acu agus tá siad ag labhairt amach i gcoinne an ionradh.Níl siad neodrach anseo. 
Ar an láimh eile, tá rialtas na hÉireann amach astu féin ag cáineadh an t-ionsaí atá Israel a 
dhéanamh ar gach fear, bean agus páiste Pailistíneach i nGaza. Tá an t-Aontas Eorpach 



agus SAM ag cabhrú agus ag tacú go mór leis an Isreal. Taispeánann sé seo 
neamhspléachas polasaí gnóthaí eachtracha éifeachtach na hÉireann in áit iad a bheith i 
bhfolach ar an taobhlíne, gan iad ag rá faic, ach ag coinneál lena bpolasaí docht daingean 
na neodrachta. Mar sin, is féidir imeacht ón bpolasaí neodrachta docht daingean ag cloí lena 
NA agus bogadh i dtreo polasaí neamhspleach atá curtha in oiriúint d'aon ghéarchéim 
domhanda a thiocfaidh chun cinn.  
 
Seo é m’óráid a dhaoine Uaisle, Ta súil agam gur athraigh mé roinnt intinne agus go 
naontaíonn sibh liom. Go raibh maith agaibh. 
 

 

 


